
ՀՀ կառավարության «Հայաստանի Հանրապետության կառավարության 

2006 թվականի օգոստոսի 24-ի N1262-Ն որոշման մեջ փոփոխություն

 կատարելու մասին» որոշման նախագծի վերաբերյալ
1. Անհրաժեշտությունը` 

Սույն նախագծի ընդունումը պայմանավորված է ինչպես 2013 թվականի, այնպես էլ հետագա տարիների տարեսկզբին հանրակրթական ծառայությունների մատուցման գծով առաջացած խնդիրները և ուսուցիչների աշխատավարձերի վճարումների հետ կապված ուշացումները բացառելու, ՀՀ պետական հանրակրթական ուսումնական հաստատությունների ֆինանսավորումը սահմանված ժամկետներում իրականացնելու հանգամանքով: Որոշման ընդունումը գործնականում հնարավորություն կտա շուրջ մեկ ամիս շուտ սկսել ՀՀ պետական հանրակրթական ուսումնական հաստատությունների ծախսերում կատարվող վերաբաշխումները, կնքել պայմանագրերը, սահմանված կարգով ներկայացնել ֆինանսավորման հետ կապված փաստաթղթերը:
2. Ընթացիկ իրավիճակը և խնդիրները` 

ՀՀ կառավարության 2006 թվականի օգոստոսի 24-ի N1262-Ն որոշմամբ հաստատված կարգի 1-ին կետի համաձայն` Հայաստանի Հանրապետության կրթության և գիտության նախարարը, Հայաստանի Հանրապետության մարզպետները (Երևանի քաղաքապետը) իրենց ենթակայության պետական հանրակրթական ուսումնական հաստատությունների ծախսերում վերաբաշխումները կատարում են Հայաստանի Հանրապետության յուրաքանչյուր տարվա պետական բյուջեի կատարումն ապահովող միջոցառումների մասին Հայաստանի Հանրապետության կառավարության որոշման ընդունումից հետո մեկ ամսվա ընթացքում: Նախագծով առաջարկվում է վերաբաշխումները կատարել Հայաստանի Հանրապետության յուրաքանչյուր տարվա պետական բյուջեի հաստատումից հետո մեկ ամսվա ընթացքում, որով կապահովվի ՀՀ պետական հանրակրթական ուսումնական հաստատությունների ֆինանսավորման իրականացումը սահմանված ժամկետներում` բացառելով ուսուցիչների աշխատավարձերի վճարումների հետ կապված ուշացումները:
3. Տվյալ բնագավառում իրականացվող քաղաքականությունը` 

Նախագծի ընդունումը գործող քաղաքականության փոփոխություններ չի ներառում:

4. Կարգավորման նպատակը և բնույթը` 

ՀՀ պետական հանրակրթական ուսումնական հաստատությունների ֆինանսավորման սահմանված ժամկետների ապահովում: 

5. Նախագծի մշակման գործընթացում ներգրավված ինստիտուտները և անձինք`

ՀՀ ֆինանսների նախարարության աշխատակազմ:

6. Ակնկալվող արդյունքը`

ՀՀ պետական հանրակրթական ուսումնական հաստատությունների ֆինանսավորման սահմանված ժամկետների ապահովում, ուսուցիչների աշխատավարձերի վճարումների հետ կապված ուշացումների բացառում:
ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 

2006 թվականի օգոստոսի 24-ի N1262-Ն որոշման մեջ փոփոխություն

 կատարելու մասին» որոշման նախագծի  ընդունման կապակցությամբ
 այլ իրավական ակտերում փոփոխություններ
 կամ լրացումներ կատարելու անհրաժեշտության կամ բացակայության մասին
Վերը նշված որոշման նախագծի ընդունումն  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 

2006 թվականի օգոստոսի 24-ի N1262-Ն որոշման մեջ փոփոխություն

 կատարելու մասին» որոշման նախագծի մշակմանը և քննարկմանը
 հասարակության մասնակցության մասին
Վերը նշված որոշման նախագծի մշակմանը և քննարկմանը հասարակությունը չի մասնակցել: 
